
BAB III 

MÉTODE PANALUNGTIKAN 

 

3.1 Métode Panalungtikan 

Métodologi panalungtikan asalna tina kecap “métode” nu hartina cara anu 

hadé pikeun ngalakukeun hiji hal; jeung “logos” anu hartina élmu atawa 

pangaweruh. Panalungtikan hartina hiji kagiatan ti mimiti néangan nepi ka 

nganalisis tuluy nyusun laporan. Métodologi panalungtikan nya éta cabang élmu 

pangaweruh ngeunaan cara-cara ngalaksanakeun panalungtikan (Narbuko jeung 

Achmadi, 2007, kc.1) 

Métode panalungtikan nya éta cara anu digunakeun ku panalungtik dina 

ngumpulkeun data panalungtikanana (Arikunto, 2013 kc. 203). Métode anu 

digunakeun dina ieu panalungtikan nya éta métode kuasi-ékspérimén.  Nurutkeun 

Sukardi dina Puspitasari (2014, kc. 25) jenis panalungtikan  ieu loba dipaké 

diwidang atikan atawa widang séjén, panalungtikanana nya éta jalma anu bisa 

dimanipulasi jeung dikontrol sacara inténsif. 

 

3.2  Desain Panalungtikan 

Aya tilu jenis desain nu kaasup kana kategori studi kuasi ékspérimén, nya 

éta (1) One shot case study, (2) Pres test and Post test, jeung (3) Static Group 

Comparison (Arikunto, 2013, kc. 123). Dina ieu  panalungtikan jenis desain anu 

digunakeun nya éta pre-test and post-test kalayan rumus saperti kieu: 

 

3.2  

Pre-test and Post-test Group Design 

(Arikunto, 2013, kc. 124) 

 

Katerangan:  X =  Treatment (Perlakuan ngagunakeun 

modél  Student  Facilitator And Explaining) 

O1  =  Pratés (saméméh perlakuan) 

O1 X O2 

O2 =  Pascatés (sabada perlakuan) 

 

Dina ieu desain observasi dilakukeun 2 kali, nya éta saméméh jeung sabada 

ékspérimén. 

 

3.3 Sumber Data 

Sumber data nya éta subjék timana dicangkingna data panalungtikan 

(Arikunto, 2013, kc. 172). Ieu panalungtikan dilaksanakeun di SMP Negeri 4 

Cimahi, anu perenahna di Jl. Cijerah, Kota Cimahi. 

Sumber data dina ieu panalungtikan nya éta siswa kelas VII. 16 SMP Negeri 

4 Cimahi taun ajaran 2014/2015 anu jumlahna aya 29 urang, nya éta 15 urang 

awéwé jeung 14 urang lalaki. Alesan dipilihna kelas VII.16 dipaké jadi subjék 

panalungtikan lantaran nalika seméster kahiji matéri ngeunaan pangalaman 

pribadi can ditepikeun ka siswa kelas VII.16.  

 

3.4 Instrumén Panalungtikan 

Nurutkeun Arikunto (2013,  kc. 203), instrumén nya éta alat bantu atawa 

fasilitas anu dipilih atawa digunakeun ku panalungtik dina kagiatan ngumpulkeun 

data sangkan éta kagiatan jadi sistem anu babari dipigawé. Instrumén anu 

digunakeun dina ieu panalungtikan nya éta lambaran tés. Tés salaku salah sahiji 

téhnik pengukuran bisa didéfinisikeun “A test will be defined as a systematic 

procedure for measuring a sample of an individual’s behaviour (Brown dina 

Kuswari, 2010, kc. 163). Maksud anu diébréhkeun ku Brown di luhur nya éta tés 

kudu disusun, dilaksanakeun, dumasar kana aturan-aturan anu geus ditetepkeun, 

sarta tés ngan ngukur hiji sampel tina hiji tingkah polah individu anu dités. 

Instrumén pretés anu bakal digunakeun dina ieu panalungtikan saperti ieu di 

handap. 

Gambar 3.1 

Conto soal pratés 

 

SOAL PRATÉS 

Wasta  : 

No.Absen : 

Kelas  : 

Jieun téks pangalaman pribadi dina basa Sunda kalayan téma bébas, rék 

pangalaman anu pikabungaheun, pikasediheun atawa pikalucueun anu kungsi 

karandapan ku hidep kalawan maké kekecapan anu merenah! 

 (Judul Karangan) 

Instrumén postés anu bakal digunakeun dina ieu panalungtikan saperti ieu di 

handap. 

Gambar 3.2 

Conto Soal Pascatés 

 

SOAL PASCATÉS 

Wasta  : 

No. Absén : 

Kelas  : 

Jieun téks pangalaman pribadi dina basa Sunda kalayan téma bébas, rék 

pangalaman anu pikabungaheun, pikasediheun atawa pikalucueun anu kungsi 

karandapan ku hidep kalawan merhatikeun eusi karangan, organisasi, kosa kecap, 

basa jeung éjahanana! 

Rangkay karangan : 

 

 

 

 

 (Judul Karangan) 

 

 

 

 

 

 

 

 

 



28 

 

 

 

 

 

 

 

 

 

Gambar 3.4 

Instrumén Panalungtikan 

Peta Konsép Ngeunaan Téks Pangalaman Pribadi 

 

 

 

3.5 Wangenan Operasional 

Dina ieu panalungtikan baris ditétélakeun wangenan operasional tina ieu 

variabel, nya éta: 

1) Modél pangajaran anu digunakeun dina ieu panalungtikan nya éta modél 

pangajaran Student Facilitator and Explaining. Ieu modél pangajaran 

mangrupa modél pangajaran dimana siswa diajar pikeun ngaéksprésikeun ide, 

gagasan, atawa sawanganana ka siswa séjénna. Ieu modél pangajaran téh 

hadé pikeun siswa diajar nulis jeung nyarita pikeun nepikeun ide atawa 

gagasanana. 

2) Pangajaran nulis téks pangalaman pribadi mangrupa pangajaran nulis hiji 

kajadian anu kungsi karandapan ku siswa. Téks pangalaman pribadi kaasup 

kana wanda karangan narasi, nya éta karangan anu eusina nyaritakeun hiji 

kajadian boh fiksi boh non fiksi.  

Jadi maksud tina judul “Modél Pangajaran Student Facilitator and 

Explaining dina Nulis Téks Pangalaman Pribadi (Studi Kuasi Ékspérimén Siswa 

Kelas VII.16 SMP Negeri 4 Cimahi Taun Ajaran 2014/2015)” nya éta tarékah 

dina ngaronjatkeun kamampuh nulis téks pangalaman pribadi siswa maké modél 

pangajaran Student Facilitator and Explaining. Siswa diarahkeun pikeun bisa 

nyaritakeun ngeunaan pangalaman anu kungsi karandapan ku manéhna dina 

wangun tinulis. Sanggeus kitu, sangkan siswa bisa mekarkeun eusi karanganana 

peta konsép atawa bagan anu geus disadiakeun. 

 

3.6 Prosedur Panalungtikan 

Prosedur panalungtikan nya éta mangrupa léngkah-léngkah dina 

ngalaksanakeun panalungtikan. Ieu panalungtikan mangrupa panalungtikan 

ékspérimén kuasi. Léngkah-léngkah atawa prosedur panalungtikan anu 

digunakeun dina ieu panalungtikan saperti ieu di handap. 

Bagan 3.1 

Prosedur Panalungtikan 

(Sudarmansyah, 2014, kc. 48) 

 

 

 

 

 

 

 

 

 

 

 

Katitén tina bagan di luhur, hal anu mimiti dilakukeun dina ieu                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                           

panalungtikan nya éta nyieun rumusan masalah. Masalah anu saméméhna geus 

dipilih, tuluy diidéntifikasi sarta diwatesanan anu ahirna dirumuskeun. Rumusan 

masalah biasana digambarkeun dina wangun patalékan. Sanggeus netepkeun 

rumusan masalah, hal saterusna anu dilakukeun nya éta néangan tatapakan atawa 

tiori-tiori pikeun ngajawab pasualan anu saméméhna geus dirumuskeun. Tuluy 

nyieun hipotésis nya éta jawaban atawa bebeneran sementara nu ditangtukeun ku 

panalungtik, tapi masih kudu dibuktikeun, dités, atawa diuji bebeneranana. 

Hipotésis anu geus dirumuskeun tuluy dibuktikeun ngaliwatan panalungtikan 

langsung di lapangan. 

Hal anu dilakukeun saterusna dina ieu panalungtikan nya éta ngumpulkeun 

data. Ngumpulkeun data mangrupa prosés utama dina ieu panalungtikan. Dina 

kagiatan nguumpulkeun data, panalungtik nangtukeun populasi jeung sampel data 

sarta nangtukeun instrumén. Dina ieu panalungtikan, nu jadi populasina nya éta 

Rumusan 

Masalah 

Ulikan 

Pustaka 

Ngarumuskeun 

Hipotésis 

Ngumpulkeun 

Data 

Nangtukeun Populasi 

jeung Sampel 

Analisis 

Data 

Nangtukeun 

Instrumén 

Kacindekan jeung 

Rékoméndasi 

kelas VII di SMP Negeri 4 Cimahi taun ajaran 2014/2015 jeung nu jadi sampel 

datana nya éta kelas VII.16 di SMP Negeri 4 Cimahi taun ajaran 2014/2015. Cara 

nangtukeun sampelna nya éta purposive sample.  Nu jadi instrumén dina ieu 

panalungtikan nya éta mangrupa bagan atawa peta konsép. 

Sanggeus data kakumpul, tuluy éta data dianalisis jeung dipedar pikeun 

ngajawab rumusan masalah jeung hipotésis anu saméméhna geus ditangtukeun. 

Léngkah pamungkas tina ieu panalungtikan nya éta nyieun kacindekan jeung 

rékoméndasi. Kacindekan tina hasil analisis data jeung pedaran anu geus dijieun 

ku panalungtik. 

 

3.7 Téhnik Ngumpulkeun Data 

Ngumpulkeun data mangrupa pagawéa n anu hésé, lantaran lamun data anu 

dimeunangkeunna salah, tangtu kacindekanana gé bakal salah, sarta hasilna gé 

jadi palsu. Sababaraha cara dina téhnik ngumpulkeun data di antarana: 

1) Téhnik Observasi 

Observasi mangrupa alat ngumpulkeun data anu dilakukeun sacara 

sistematik gejala-gejala anu ditalungtik, Good dina Narbuko jeung Achmadi 

(2007, kc. 70) nétélakeun ciri-ciri observasi dina panalungtikan, nya éta: (1) 

miboga arah anu husus; (2) sistematik; (3) sipatna kuantitatif; (4) ayana catetan 

nalika observasi lumangsung; (5) nungtut ayana kaahlian; jeung (6) hasilna bisa 

dibuktikeun. 

2) Téhnik Tés 

Tés nya éta sajumlahing patalékan atawa alat séjén anu digunakeun pikeun 

ngukur kaparigelan, intelegénsi, kamampuh atawa bakat anu dipimilik ku individu 

atawa kelompok kalawan aturan-aturan anu geus ditangtukeun (Arikunto, 2013 

kc. 193). 

Léngkah-léngkah tés dina ieu panalungtikan: 

a) Guru ngayakeun pratés pikeun mikanyaho kamampuh nulis pangalaman 

pribadi siswa saméméh dilarapkeunana modél Student Facilitator and 

Explaining. 

b) Guru ngalarapkeun modél Student Facilitator and Explaining  nya éta 

medar matéri pangalaman pribadi sacara gurat badagna hungkul kalayan 

maké peta konsép. 

c) Guru ngayakeun pascatés pikeun mikanyaho kamampuh nulis téks 

pangalaman pribadi siswa sanggeus dilarapkeunana modél Student 

Facilitator and Explaining. 

3.8 Analisis Data 

Sabada data geus kakumpul tina hasi ngumpulkeun data, léngkah satuluyna 

nya éta ngolah data atawa data preparation atawa data analysis (analisis data). 

Saluyu jeung métode anu digunakeun dina ieu panalungtikan nya éta studi kuasi 

ékspérimén, léngkah-léngkah ngolah data dina ieu panalungtikan nya éta: 

1) Hasil pretés jeung postés tina nulis téks pangalaman pribadi siswa dipariksa 

tuluy dianalisis ku cara nyirian kekecapan jeung éjahan anu kurang merenah, 

eusi karanganana, organisasi karanganana, sarta basa anu digunakeunana. 

2) Méré peunteun téks pangalaman pribadi siswa. Tuluy ngasupkeun peunteun 

siswa kana tabél ieu di handap. 

Tabél 3.1 

Format Peunteun Nulis Téks Pangalaman Pribadi 

No Kode 

Siswa 

P1 P2 X(PI&P2) Ʃtotal P Kat 

A B C D E A B C D E A B C D E 
(1) (2) (3) (4) (5) (6) (7) (8) (9) (10) (11) (12) (13) (14) (15) (16) (17) (13) (14) (15) 

1 S01                   

2 S02                   

3 Jst                   

Ʃ                   

 
X 

                  

%                   

 

Katerangan: 

S1-S29  = Kode Siswa 

P1  = Pangajén 1 

P2  = Pangajén 2 

X(PI&P2)  = Rata-rata skor ti dua pangajén 

A  = Eusi Karangan 

B  = Organisasi Eusi 

C  = Kandaga Kecap 

D  = Basa 

E  = Mékanik 

Ʃ  = Jumlah 

P  = Peunteun 

X  = Rata-rata 

Kat  = Kategori 

M  = Mampuh 

CM  = Can Mampuh 

 

Saluyu kana pedoman meunteun nya éta ayana skor anu geus dihontal ku 

siswa dirobah kana skor ahir kalayan maké rumus: 

  

n =  Skor anu ka hontal x 100% 

    Skor Ideal    

Katerangan :  

KKM   : 74 

Peunteun maksimal : 100 

Kategori  :  

1. peunteun   74, siswa dianggap mampuh nulis téks pangalaman pribadi anu 

bener. 

2. peunteun   74, siswa dianggap teu mampuh nulis téks pangalaman pribadi anu 

bener. 

Pikeun ngajén hasil pratés jeung pascatés siswa kelas VII.16 SMP Negeri 4 

Cimahi dina nulis téks pangalaman pribadi dina ieu panalungtikan ngagunakeun 

analisis unsur-unsur anu diébréhkeun ku Harris atawa Halim dina Kuswari (2010, 

kc. 182) nya éta unsur-unsur anu diajén dina kamampuh nulis ngawengku content 

( eusi, gagasan anu débréhkeun), form (organisasi eusi), grammar (tata basa jeung 

pola kalimah), style (gaya: pilihan struktur jeung kosa kecap), sarta mechanics 

(ejahan). Ieu di handap mangrupa tabél kritéria meunteun karangan pangalaman 

pribadi: 

Tabél 3.2  

Kriteria Meunteun Nulis Karangan Pangalaman Pribadi 

Aspék  

Kamampuh Nulis 

Skor Kritéria 

(1) (2) (3) 

Eusi 4 Hadé pisan : sampurna, hartina maham pisan, 

bisa mekarkeun kecap koncina luyu jeung 

judul sarta pasualan anu dipedar. 

3 Cukup-Hadé : maham pisan, bisa mekarkeun 

kecap koncina luyu jeung judul sarta pasualan 

anu dipedar tapi kurang lengkep. 

2 Sedeng-Cukup : pamahamanana kurang, 

kurang bisa mekarkeun kecap koncina 

pasualan anu dipedarna heureut. 

1 Kurang Hadé : teu maham kana eusi, teu bisa 

mekarkeun kecap koncina luyu jeung judul 

sarta teu cukup pikeun diajén. 

Organisasi 

Karangan 

4 Hadé pisan : éksprési lancar, gagasan anu 

diungkabkeun sacara jéntré, padat, susunana 

geus hadé, runtuyanna logis sarta kohésif. 

3 Cukup-Hadé : éksprési kurang lancar, kurang 

terorganisir, tapi ide utamana bisa katingali, 

kawatesanan bahan pangrojongna, runtuyanana 

logis tapi teu lengkep. 

2 Sedeng-Cukup : éksprési teu lancar, gagasan 

pabaliut, kapotong-potong, runtuyan sarta 

kamekaranana teu logis. 

1 Kurang Hadé : henteu komunikatif, teu 

terorganisir, teu cukup pikeun diajén. 

Kosa Kecap 4 Hadé pisan : jembar, kecap éféktif, milih kecap 

jeung ngungkabkeun kecapna merenah, sarta 

ngawasa pisan pangwangunan kecap. 

3 Cukup-Hadé : kurang jembar, kecap éféktif, 

milih kecap jeung ngungkabkeun kecapna 

kadang-kadang teu merenah tapi henteu 

ngaganggu. 

2 Sedeng-Cukup : sedeng, kurang éféktif, 

kawatesanan dina milih kekecapan sarta maké 

kosa kecapna sering salah nepi ka 

ngabalukarkeun salah ma’nana. 

1 Kurang Hadé : teu éféktif, asal-asalan dina 

milih kekecapanana, kurangna pangaweruh 

ngeunaan kosa kecap atawa kurangna 

kabeungharan kecap, teu cukup pikeun diajén. 

Basa 4 Hadé pisan : ngawasa pisan tata basa, saeutik 

kasalahan dina maké jeung nyusun kalimah 

sarta kekecapan. 

3 Cukup-Hadé : konstruksi basajan tapi éféktif, 

saeutik kasalahan tata basa, teu ngaleungitkeun 

ma’na. 

2 Sedeng-Cukup : hésé dina maké jeung nyusun 

kalimah sederhana, kasalahan tata basa, 

ma’nana teu puguh. 

1 Kurang Hadé : teu ngawasa kana aturan 

sintaksis, loba kasalahan tata basa, teu 

komunikatif, teu cukup pikeun diajén. 

Mékanik 4 Hadé pisan : ngawasa kana aturan panulisan, 

ngan aya sababaraha éjahan anu salah. 

3 Cukup-Hadé : kadang-kadang aya kasalahan 

éjahan tapi teu ngarobah ma’na. 

2 Sedeng-Cukup : sering ayana kasalahan 

éjahan, ma’nana teu puguh. 

1 Kurang Hadé : teu ngawasa kana aturan 

panulisan, loba pisan kasalahan éjahan. 

(Harfield, spk, 1985, kc. 91; Nurgiyantoro, 1988, kc. 305-306 dina Kuswari, 2010, 

kc. 182-183), kalayan diropéa rentang skorna 

3) Ngarékap peunteun siswa dina wangun tabél. 

Tabél 3.3  

Hasil Pratés jeung Pascatés Siswa 

 

No Kode 

Siswa 

Ʃprates  Ʃtotal P Ʃpostest  Ʃtotal P 

A B C D E A B C D E 
(1) (2) (3) (4) (5) (6) (7) (8) (9) (10) (11) (12) (13) (14) (15) (16) 

1 S01               

2 S02               

3 S03               

4 Jst               

Ʃ               

 
X 

              

 

3.8.1 Uji Sipat Data 

Uji sipat data dina ieu panalungtikan aya dua nya éta uji normalitas data 

jeung uji homogénitas. 

3.8.1.1  Uji Normalitas Data 

Nya éta pikeun ngayakinkeun yén kamampuh siswa téh miboga distribusi 

anu normal, ogé salaku anu kudu kacumponan dina nguji rata-rata. Uji normalitas 

dina ieu panalungtikan kalawan maké rumus Chi-Kuadrat (χ2).  

Léngkah-léngkahna nya éta saperti ieu di handap. 

1) Nangtukeun skor panggedéna jeung pangleutikna dumasar kana hasil nulis 

téks pangalaman siswa. 

2) Nangtukeun batas-batas kelas interval. 

r = skor pangluhurna – skor panghandapna 

 

3) Nangtukeun lobana kelas (K) kalawan maké rumus: 

K = 1 + 3,3 log N 

 

4) Nangtukeun panjangna kelas (P) kalawan maké rumus: 

P =  
 
 
 

 

5) Nyieun tabél distribusi frékuénsi peunteun pratés jeung peunteun pascatés. 

Tabél 3.4  

Distribusi Frékuénsi Peunteun Pratés jeung Peunteun Pascatés 

No Interval  Fi Xi xi
2
 fi.xi fi.xi

2
 

(1) (2) (3) (4) (5) (6) (7) 

1       

Jst.       

Ʃ       

 

6) Ngitung rata-rata peunteun siswa, kalawan maké rumus: 

X =   
      

   
 

Katerangan: 

X = rata-rata (mean) 

Ʃ = jumlah 

fi = frékuénsi atau jumlah data 

xi = niléy titik tengah 

(Sudjana, 2005, kc. 67) 

 

 

7) Néangan standar déviasi, kalawan maké rumus: 

SD =   
√ (       ) (      ) 

 (   )
 

 

8) Ngitung frékuénsi observasi jeung frékuénsi ékspéktasi (perkiraan) 

Tabél 3.5  

Frékuénsi Observasi jeung Frékuénsi Ékspéktasi 

Kelas 

Interval 

Oi  BK Zitung 

 

Ztabél 

 

L Ei (     ) 

  
 

(1) (2) (3) (4) (5) (6) (7) (8) (9) (10) (11) 

           

           

           

           

           

           

χ2  

 

Katerangan: 

Oi  = Frékuénsi Observasi 

BK  = Batas Kelas 

Zitung = Transformasi normal 

Ztabél = Standard normal 

L  = Legana unggal kelas interval 

Ei  = Frékuénsi Ekspéktasi  

 

χ2  = Chi Kuadrat,    χ2=   
(     ) 

(Sudjana, 2005, kc. 273) 

 

a) Ngitung Zitung (transformasi normal standat bébas kelas) 

Z = 
(    )

 
 

 

 

b) Ngitung lega kelas interval (L) 

L = Ztabél1 – Z tabél2 

 

c) Ngitung frékuénsi ékspéktasi 

Ei = n x L 

 

9) Nangtukeun derajat kabébasan (dk), kalawan maké rumus: 

dk = n – 3  

 

10) Nangtukeun harga χ2 tabél 

11) Nangtukeun normalitas data kalawan maké kritéria ieu di handap: 

Lamun χ2 itung < χ2 tabél hartina distribusi data normal. 

Lamun χ2 itung > χ2 tabél hartina distribusi data teu normal.  

3.8.1.2 Uji Homogénitas 

Tujuan tina homogénitas nya éta pikeun mikanyaho homogén henteuna 

variasi sampel tina populasi nu sarua. Dina uji homogénitas sarua jeung uji 

normalitas nya éta maké chi kuadrat. 

Ieu di handap mangrupa léngkah-léngkah ngitung uji homogénitas. 

1) Ngitung variansi unggal kelompok. 

Variasi pratés: 

S1
2 

 =  
          (    ) 

 (   )
 

Variasi pascatés: 

S2
2
 = 
          (    ) 

 (   )
 

(Sudjana, 2005, kc. 95) 

 

2) Ngitung distribusi F tina hasil variasi di luhur, kalawan maké rumus: 

F =  
                       

                         
 

 

 

3) Ngitung derajat kebebasan (dk) 

dk = n – 1  

 

4) Nangtukeun harga F tabél. 

5) Nangtukeun homogén henteuna data dumasar kritéria ieu di handap. 

Lamun Fitung < Ftabél : variasi sampel homogén 

Lamun Fitung > Ftabél : variasi sampel teu homogén 

3.8.2  Uji Gain 

Ayana uji gain nya éta pikeun nangtukeun naha aya bédana antara hasil 

pretés jeung hasil postés. 

Tabél 3.6  

Tingkat Kamampuh Siswa dina Nulis Téks Pangalaman Pribadi 

No Kode 

Siswa 

Ʃprates  Ʃtotal P Ʃpostest  Ʃtotal P d d
2
 

A B C D E A B C D E 
(1) (2) (3) (4) (5) (6) (7) (8) (9) (10) (11) (12) (13) (14) (15) (16) (17) (18) 

1 S01                 

2 S02                 

3 S03                 

4 S04                 

5 jst                 

Ʃ                 

 
X 

                

 

 

3.8.3 Uji Hipotésis 

Dina uji hipotésis digunakeun dua cara. Kahiji, lamun hasil data uji 

normalitas nuduhkeun yén data miboga distribusi anu normal nya éta 

ngagunakeun rumus statistik paramétrik kalawan maké uji t-test. Kadua, lamun 

hasil data  uji normalitas nuduhkeun yén data téh miboga distribusi nu teu normal, 

dina nguji hipotésisna ngagunakeun rumus statistik non-paramétrik kalawan maké 

uji wilcoxon.  

 

 

 

 

Statistik paramétrik (uji t-test) 

Léngkah-léngkahna saperti ieu di handap. 

1) Nangtukeun béda Mean (rata-rata) antara hasil pratés jeunng hasil pascatés, 

kalawan maké rumus: 

Md = 
  

 
 

 

2) Ngitung derajat kabebasan (dk) kalawan maké rumus: 

dk = n – 1  

 

3) Ngitung kuadrat déviasi kalawan maké rumus (Arikunto, 2013, kc. 351): 

ƩX
2
d  = Ʃd

2
 - 
(  ) 

 
 

 

4) Ngitung harga t (tés signifikansi) pikeun desain panalungtikan Pretest and 

Postest, kalawan maké rumus (Arikunto, 2013, kc. 350): 

t = 
  

√
    

  (   )

 

 

Ditarima henteuna hipotésis dumasar kana kritéria ieu di handap. 

1. Lamun titung > ttabél hartina hipotésis ditarima, yén modél pangajaran Student 

Facilitator and Explaining téh bisa ngaronjatkeun kamampuh nulis téks 

pangalaman pribadi siswa kelas VII-16 di SMP Negeri 4 Cimahi. 

2. Lamun titung < ttabél hartina hipotésis ditolak, yén modél pangajaran Student 

Facilitator and Explaining téh teu bisa ngaronjatkeun kamampuh nulis téks 

pangalaman pribadi siswa kelas VII-16 di SMP Negeri 4 Cimahi. 

Statistik Non-Paramétrik (Uji Wilcoxon) 

Uji wilcoxon kaasup kana statistika nonparamétrik. Ieu panalungtikan téh 

dilakukeun pikeun ngabandingkeun dua kelompok data anu silih patula-patali 

atawa pikeun ngabandingkeun dua variabel dina data anu sarua. Uji wilcoxon 

digunakeun nalilka data hasil uji normalitas nuduhkeun yén data panalungtikan 

téh teu miboga distribusi data anu teu normal. Léngkah-léngkah uji wilcoxon 

nurutkeun Sudjana (2005, kc. 450) nya éta: 

1) pasangkeun data: 

a) asupkeun data hasil pratés siswa kana kolom Xi; 

b) asupkeun data hasil pascatés siswa kana kolom Yi. 

2) itung béda antara data hasil pratés jeung data hasil pascatés ku cara (Xi – Yi); 

3) nangtukeun jenjang ku cara ngaruntuykeun hasil béda tina data hasil pratés 

jeung data hasil pascatés (Xi – Yi); 

4) sanggeus diruntuykeun (misalna aya hasil anu sarua), pikeun nangtukeun 

jenjangna, éta niléy téh dijumlahkeun tuluy dibagi dua, niléy tina hasil 

ngabagi tadi mangrupa hasil jenjangna. 

5) ngeusi kolom positif jeung négatif ku jenjang tina unggal pasangan saluyu 

jeung béda pasangan data: lamun bédana positif asupkeun kana kolom positif, 

kitu deui sabalikna, lamun bédana négatif asupkeun kana kolom négatif. 

6) tingali kana tabél niléy-niléy kritis uji wilcoxon. 

Tabél 3.7  

Niléy-niléy Kritis Uji Wilcoxon 

(Sudjana, 2005, kc. 451) 

 

Ukuran sampel Taraf nyata 

0,01 0,05 

(1) (2) (3) 

6 - 0 

7 - 2 

8 0 4 

9 2 6 

10 3 8 

11 5 11 

12 7 14 

13 10 17 

14 13 21 

15 16 25 

16 20 30 

17 23 35 

18 28 40 

19 32 46 

20 38 52 

21 43 59 

(1) (2) (3) 

22 49 66 

23 55 73 

24 61 81 

25 68 89 

 

7) data anu geus diitung tuluy diasupkeun kana tabé uji wilcoxon. 

Tabél 3.8  

Tabél Uji Wilcoxon 

 

No Xi Yi Béda 

Xi – Yi  

Jenjang  Tanda Jenjang 

+   

       

       

       

       

       

Jumlah   

 

8) ditarima henteuna hipotésis dina uji wilcoxon ngagunakeun kritéria ieu di 

handap. 

a) Lamun Witung(-) < Wtabél hartina Ha ditarima. Jadi modél pangajaran 

Student Facilitator and Explaining bisa ngaronjatkeun kamampuh nulis 

téks pangalaman pribadi siswa kelas VII-16 SMP Negeri 4 Cimahi taun 

ajaran 2014/2015. 

b) Lamun Witung(-) > Wtabél hartina Ha ditolak. Jadi modél pangajaran Student 

Facilitator and Explaining teu bisa ngaronjatkeun kamampuh nulis téks 

pangalaman pribadi siswa kelas VII-16 SMP Negeri 4 Cimahi taun ajaran 

2014/2015. 


